
Inatsisartunut ilaasortat, Knud Kristiansen, Siverth K. Heilmann, ATASSUT 

UANI 

  

Naalakkersuisunut apeqqut nr. 243-kkut apeqqutigineqarpoq tusagassiuutini 

oqaatigineqartoq, puisit pillugit Naalakkersuisut nalunaarummik 

saqqummiussilersaartut 

 
Inatsisartut suleriaasiani § 36 imm. 1 malillugu puisit pillugit nalunaarummut 
siunnersuummut apeqquteqarpusi. Apeqqut uanga oqartussaaffinnut akisassanngorlugu 
innersuussutigineqarsimavoq 

 

1) ATASSUT-ip paaseruppaa nalunaarummi suut pineqarnersut, siunertat, 

puisinniarnermilu killilersuisoqassanersoq? 
 

1 malill.) Qallunaatuuani oqaaseq “rapport”-imik atuineq paatsuuinertaqartoq nalilerpara. 

Uanga isumaga malillugu danskisut oqaaseq bekendtgørelse 

atorneqartussaagaluarpoq. 

 

Ulloq 11. november 2010 Naalakkersuisut puisinik illersuineq piniarnerlu pillugit 

nalunarut decembarip aallaqqaataani 2010 atuutilertussaq akuersissutigaat. 

Nalunaarutip siunertaraa puisinik aataanik, natsersuarnik, ussunnik, natsernik, 

qasigissanik aamma puisinik sigguttuunik illersuinermik piniarnermillu 

malittarisassiuussineq. 

 

Puisillu assigiinngitsut arfinillit ukiup qanoq ilinera apeqqutaalluni nunatta annersaani 

ukiullu annersaani kalaallit nunaanni piniagaasinnaasarput, taamaattumik 

siusinnerusukkut pisariaqarsimanngilaq piniariaatsit, atuineq imaluunniit tamakkiisumik 

eqqissisimatsitsinissat immikkut ittumik inatsisiliuunnissaat.  

 

NAMMCO-miit aamma GN-miit siunnersorneqarnerup takutippaa qasigissamik aamma 

puisi sigguttuumik tamakkiisumik eqqissisimatitsinissaq pisariaqartoq. Taakku saniatigut 

nunarsuup sinneranut puisit illersorniarlugit piniarneqartarnerallu pillugit immikkut 

malittarisassaqarnerup uppernarsarsinnaanissaa pisariaqartoq. Puisit pillugit 

nalunaarummi iliuusissat, qulaani taaneqartut marluk tamakkiisumik 

eqqissisimatitaanerisa saniatigut, piniariaatsinik nassuiaateqarsinnaaneq, puisip 

tamarmi atorneqartarneranik qulakkeerinninneq, GN-ip ilisimatusarnermut immikkut 

ittumik akuerineqarnissaa nalunaarsuinermik pisarialik kiisalu piumasaqaat puisinit 

tamakkiisumik eqqissisimatitanit tunisassianik avammut annissuisinnaanermut 

akuersissummik pinissaq pingaaruteqarput.  

 

Nalunaarummi puisit pillugit pisassiisutinik atuutsitsilernissamut aalajangiinissaminnut 

Naalakkersuisut taanna pillugu periarfissaqarput, tassa puiseqatigiit amerlassusaat  

11. november 2010 

isumannaarniarlugu piujuaannartitsinissamik tunngaveqartumik 

puisinniartoqartassassoq. 

  

Pinngortitalerifimmit siunnersorneqarneq kingulleq tunngavigalugu aalajangiunneqarpoq 

puisinut ukununnga aataaq, natsersuaq, ussuk aamma natsermut ”pisassat 

ammasuussasut”, taakkua pisassatut naatsorsuutigisat piujuartitsinissap iluani pinissaat 

naatsorsuutigineqarmat. 

 

 

Inussiarnersumik inuulluaqqusillunga 

Med venlig hilsen 

 

 

 

Ane Hansen 

 


